Ina historia ei mai mo ina historia
Il medem schabetg vegn raquintaus tschun gadas:


1. ella gasetta da quatier che s’engascha per plazzas da giug;


2. el discuors denter vischinas;


3. ellas novitads dil radio;


4. en damondas e rispostas da bab e fegl;


5. en ina gasetta d’affons fatga da scolars.

Sche vus legis attentamein ils texts
, saveis vus eruir tgei text che s’auda tier tgei numera.
A

„Jeu sai buc capir quei, dunna Müller. Igl ieli sto gie haver bugliu e schluppegiau, cu el era caulds! Quei havess dunna Bertram gie stuiu udir!“

„Gie saveis, dunna Bertram haveva ual passentau ina notg senza clauder egl. Vus saveis gie: sias dolurs senza fin ella crusch dil dies. Malgrad quei eis ella levada baul ed ha...“
„Ah, aschia ei quei stau! Quella paupra! Gie, lu capeschel jeu tut. Sin seveser, dunna Müller.“
„Hallo, dunna Rohrer! Ussa sai jeu daco che dunna Bertram ei bunamein barschada.“
„Schia, quei interessescha lu mei.“
„Ella ha passentau ina notg senza clauder egl ed ha strusch pudiu levar la damaun. Tuttina ha ella preparau il solver per igl um e per ils affons, ha schubergiau e lavau resti, tochen ch’ella deva bunamein entuorn dalla stauncladad.“
„Quei hai jeu bein tertgau! Nus mummas havein buc adina sempel.“
B

Ad X han buobs che devan ballapei evitau in barschament. Casualmein ei ina balla, ch’els havevan sittau, sgulada silla schanuglia ad ina dunna ch’era sedurmentada sper la platta da cuschinar. La dunna ei sedestadada ed ha saviu stizzar ad uras igl ieli da frittar che haveva pigliau fiug.

C

Novitad ord il “Gehren”: Ina balla ch’era setschentada per sbagl en cuschina ha tuccau ina dunna da casa ch’era sedurmentada sper ieli cauld. Ella ha gest aunc pudiu stinschentar las flommas. Aschia ei quei svegliarin nunvoluntari daventaus il spindrader el prighel. Tuttina muossa la historia che la plazza da giug ella cuort ei memia pintga.

Dapi onns fagein nus attents che la vasta cuort duessi vegnir liberada da vehichels e da deposits per ch’ils affons stoppien buc termagliar mo a dus pass dallas habitaziuns.

D

„Bab, oz ei enzatgei curios capitau.“
„Schia? Tgei pia?“
„Nus devan ballapei e lu...“
„... lu ei puspei inagada in veider ruts casualmein e senza la cuolpa dad x enzatgi.“
„Na, exact quei ei buca schabegiau! La finiastra era aviarta, la balla ei sgulada en cuschina e...“
„... O je! Aunc mender: scadiolas, tagliors, migeuls ein ruts. Con cuosta quei spass?“
„Teidla uss, bab! La balla ei setschentada silla schanuglia ad ina dunna ch’era sedurmentada sper finiastra sin ina sutga.“
„Aha: la dunna ei sedestadada, ei vegnida vilada ed ha salvau la balla. Ussa vegnan il bab ni la mumma supplicai da dumandar anavos ella.“
„Il cuntrari! La dunna ha schenghegiau a mintgin da nus in da tschun francs. Mira cheu!“
„Quei ei effectivamein curios. Quei numnan ins cletg nunmeritau.“
„Na ella ha giu cletg. La dunna haveva numnadamein mess ina cazzetta cun ieli silla platta da cuschinar. Duront ch’ella spitgava tochen ch’igl ieli vegni caulds, eis ella sedurmentada silla sutga. Igl ieli haveva gest entschiet a barschar, cura che la balla ha fatg pigliar tema la dunna. E perquei ch’ella ha immediat mess si igl uvierchel, eis ei schabegiau nuot.“
„Gie, dat ei da quei? Tgei casualitad!“
E

Duront dar ballapei ella cuort “Gehren” ei in siet da nies camerat dalla classa 3c gartegiaus memia uiarschs. La balla ei filada tras ina finiastra-cuschina ch’era aviarta ed ei setschentada exact silla schanuglia d’ina dunna che cupidava sper ieli cauld. Ella ha pigliau tema ed ha remarcau ch’igl ieli silla platta haveva entschiet a barschar. Spert ha ella cuvretg igl ieli e stizzau la platta. Igl ei stau d’engraziar alla balla, ch’ella ha saviu intervegnir il dretg mument. Bravo Fritz!

� Negin duei vegnir cuglienaus. Ils tschun texts ein vegni screts tuts dil medem autur, da Hans Manz. El ha mo scret els aschia sco sch’els fussen pri ord differents discuors, ord gasettas ed ord emissiuns.





